
Navagraha Dhyanam

ನವಗ್ರಹಧ್ಯಾನಂ

ಶ್ರೀಗಣೇಶಾಯ ನಮಃ .
ಅಥ ಸೂರ್ಯಸ್ಯ ಧ್ಯಾನಂ - ತ್ರಿಪುರಾಸರ್ವಸ್ವೇ
ಪ್ರತ್ಯಕ್ಷದೇವಂ ವಿಶದಂ ಸಹಸ್ರಮರೀಚಿಭಿಃ ಶೋಭಿತಭೂಮಿದೇಶಂ .

ಸಪ್ತಾಶ್ವಗಂ ಸದ್ಧ್ವಜಹಸ್ತಮಾದ್ಯಂ ದೇವಂ ಭಜೇಽಹಂ ಮಿಹಿರಂ ಹೃದಬ್ಜೇ .. 1..

ಅಥ ಚಂದ್ರಸ್ಯ ಧ್ಯಾನಂ -ನಿಃಸೃತಮಾಗಮೇ
ಶಂಖಪ್ರಭಮೇಣಪ್ರಿಯಂ ಶಶಾಂಕಮೀಶಾನಮೌಲಿಸ್ಥಿತಮೀಡ್ಯವೃತ್ತಂ .

ತಮೀಪತಿಂ ನೀರಜಯುಗ್ಮಹಸ್ತಂ ಧ್ಯಾಯೇ ಹೃದಬ್ಜೇ ಶಶಿನಂ ಗ್ರಹೇಶಂ .. 2..

ಅಥ ಭೌಮಸ್ಯ ಧ್ಯಾನಂ -ಆಗಮಾಮೃತಮಂಜರ್ಯಾಂ
ಪ್ರತಪ್ತಗಾಂಗೇಯನಿಭಂ ಗ್ರಹೇಶಂ ಸಿಂಹಾಸನಸ್ಥಂ ಕಮಲಾಸಿಹಸ್ತಂ .

ಸುರಾಸುರೈಃ ಪೂಜಿತಪಾದಪದ್ಮಂ ಭೌಮಂ ದಯಾಲುಂ ಹೃದಯೇ ಸ್ಮರಾಮಿ .. 3..

ಅಥ ಸೌಮ್ಯಸ್ಯ ಧ್ಯಾನಂ -ಭೈರವತಂತ್ರೇ
ಸೋಮಾತ್ಮಜಂ ಹಂಸಗತಂ ದ್ವಿಬಾಹುಂ ಶಂಖೇಂದುರೂಪಂ ಹ್ಯಸಿಪಾಶಹಸ್ತಂ .

ದಯಾನಿಧಿಂ ಭೂಷಣಭೂಷಿತಾಂಗಂ ಬುಧಂ ಸ್ಮರೇ ಮಾನಸಪಂಕಜೇಽಹಂ .. 4..

ಅಥ ಜೀವಸ್ಯ ಧ್ಯಾನಂ -ಭೈರವತಂತ್ರೇ
ತೇಜೋಮಯಂ ಶಕ್ತಿತ್ರಿಶೂಲಹಸ್ತಂ ಸುರೇಂದ್ರಜ್ಯೇಷ್ಠೈಃ ಸ್ತುತಪಾದಪದ್ಮಂ .

ಮೇಧಾನಿಧಿಂ ಹಸ್ತಿಗತಂ ದ್ವಿಬಾಹುಂ ಗುರುಂ ಸ್ಮರೇ ಮಾನಸಪಂಕಜೇಽಹಂ .. 5..

ಅಥ ಶುಕ್ರಸ್ಯ ಧ್ಯಾನಂ - ಕುಬ್ಜಿಕಾಸರ್ವಸ್ವೇ
ಸಂತಪ್ತಕಾಂಚನನಿಭಂ ದ್ವಿಭುಜಂ ದಯಾಲುಂ
ಪೀತಾಂಬರಂ ಧೃತಸರೋರುಹದ್ವಂದ್ವಶೂಲಂ .

ಕ್ರೌಂಚಾಸನಂ ಹ್ಯಸುರಸೇವಿತಪಾದಪದ್ಮಂ
ಶುಕ್ರಂ ಸ್ಮರೇ ದ್ವಿನಯನಂ ಹೃದಿ ಪಂಕಜೇಽಹಂ .. 6..

ಅಥ ಶನೇರ್ಧ್ಯಾನಂ - ಶುಭದಮಾಗಮಾಮೃತೇ
ನೀಲಾಂಜನಾಭಂ ಮಿಹಿರೇಷ್ಟಪುತ್ರಂ ಗ್ರಹೇಶ್ವರಂ ಪಾಶಭುಜಂಗಪಾಣಿಂ .

ಸುರಾಸುರಾಣಾಂ ಭಯದಂ ದ್ವಿಬಾಹುಂ ಶನಿಂ ಸ್ಮರೇ ಮಾನಸಪಂಕಜೇಽಹಂ .. 7..

ಅಥ ಸೈಂಹಿಕೇಯಸ್ಯ ಧ್ಯಾನಂ -ವಾಮಕೇಶ್ವರ ತಂತ್ರೇ
ಶೀತಾಂಶುಮಿತ್ರಾಂತಕಮೀಡ್ಯರೂಪಂ ಘೋರಂ ಚ ವೈಡುರ್ಯನಿಭಂ ವಿಬಾಹುಂ .

ನವಗ್ರಹಧ್ಯಾನಂ

ತ್ರೈಲೋಕ್ಯರಕ್ಷಾಪ್ರದಂಮಿಷ್ಟದಂ ಚ ರಾಹುಂ ಗ್ರಹೇಂದ್ರಂ ಹೃದಯೇ ಸ್ಮರಾಮಿ .. 8..

ಅಥ ಕೇತೋಶ್ಚ ಧ್ಯಾನಂ - ತಂತ್ರಸಾಗರೇ
ಲಾಂಗುಲಯುಕ್ತಂ ಭಯದಂ ಜನಾನಾಂ ಕೃಷ್ಣಾಂಬುಭೃತ್ಸನ್ನಿಭಮೇಕವೀರಂ .

ಕೃಷ್ಣಾಂಬರಂ ಶಕ್ತಿತ್ರಿಶೂಲಹಸ್ತಂ ಕೇತುಂ ಭಜೇ ಮಾನಸಪಂಕಜೇಽಹಂ .. 9..

..ಇತಿ ನವಗ್ರಹಧ್ಯಾನಂ ಸಂಪೂರ್ಣಂ ..

